
საქმე 330100119002859059

საქმე 1ბ/780-19

გ ა ნ ა ჩ ე ნ ი
საქართველოს სახელით

შესავალი ნაწილი

თბილისის სააპელაციო სასამართლოს სისხლის სამართლის საქმეთა

პალატა

16 სექტემბერი 2019წელი

თბილისი

მოსამართლე ხვიჩა კიკილაშვილი

სხდომის მდივანი: მერი ლაბარტყავა

სხდომის სახე: ღია სასამართლო სხდომა

ბრალდების მხარე:

პროკურორი: დ----- ხ--------ე

დაცვის მხარე:

მსჯავრდებული: გ------- ჯ------–-–---–ი (პირადი ნომერი: №0----------),

დაბადებული 1--- წლის 8 თებერვალს, საქართველოს მოქალაქე,

რეგისტრირებული თბილისი, გ---------–-ს ქ. 1--

კვალიფიკაცია: საქართველოს სსკ-ის 260-ე მუხლის მე-3 ნაწილის'ა"

ქ/პუნქტი

სასჯელი: თავისუფლების აღკვეთა 5 წლის ვადით.

ადვოკატი: ია თ------ა

აღწერილობით-სამოტივაციო ნაწილი:

მხარეთა პოზიცია:

თბილისის საქალაქო სასამართლოს სისხლის სამართლის საქმეთა

საგამოძიებო, წინასასამართლო სხდომისა და არსებითი განხილვის

კოლეგიის 2019 წლის 3 აპრილის განაჩენი სააპელაციო წესით გაასაჩივრა

მსჯავრდებულმა გ------- ჯ------–-–---–მა ითხოვა თავისუფლების აღკვეთის

სახით დანიშნული სასჯელიდან ნაწილის პირობით მსჯავრად ჩათვლა.

ბრალდების მხარე არ დაეთანხმა სააპელაციო საჩივრის მოთხოვნას და

ითხოვა გასაჩივრებული განაჩენის უცვლელად დატოვება.

სასამართლომ დაადგინა:

2019 წლის 24 იანვარს, დაახლოებით 12:55 საათზე, ქ. თბილისი,

მეტროსადგურ სამგორის ზედა ამოსასვლელის მიმდებარე ტერიტორიაზე, გ-

------ ჯ------–-–---–ი უკანონოდ ინახავდა მის მიერ გამოძიებით დაუდგენელ

ვითარებაში, ასევე უკანონოდ შეძენილ ნარკოტიკულ საშუალებებს, კერძოდ

პოლიეთილენის ნაჭრებში ცხრა ცალად დაფასოებულ ერთნაირი ფიზიკური

მახასიათებლების მქონე მოყავისფრო ფხვნილისებურ ნივთიერებას მშრალ

მდგომარეობაში, საერთო წონით - 1,79 გრამი, რაც წარმოადგენს

კუსტარულად მიღებულ ნარკოტიკულ საშუალება ჰეროინის შემცველ

ნივთიერებას, რომელშიც ნარკოტიკული საშუალება ჰეროინის საერთო

რაოდენობაა - 0,878 გრამი.

ქმედების სამართლებრივი აღწერა:

საქმეში არსებული მტკიცებულებები, წინასასამართლო სხდომაზე მხარეთა

მიერ მიჩნეულ იქნა უდავო მტკიცებულებებად და საქართველოს სსსკ-ის 73-

ე მუხლის პირველი ნაწილის „დ“ ქვეპუნქტის თანახმად, გამოკვლევის

გარეშე იქნა მიღებული

გ------- ჯ------–-–---–ის მიერ დანაშაულის ჩადენის ფაქტი დადასტურებულია

შემდეგი მტკიცებულებებით: ი-----–------–---–------–----------–---–-ს და გ------- გ-----–

---–-- გამოკითხვის შედეგად მიღებული ინფორმაციით, თავად

ბრალდებულის მოწმის სახით გამოკითხვის ოქმით და მის მიერ

სასამართლო სხდომაზე მიცემული განმარტებით ბრალის აღიარების

შესახებ, პირადი ჩხრეკის ოქმი და ამოღებული ნივთმტკიცებით,

ნარკოლოგიური ექსპერტიზის N------ დასკვნით, ქიმიური ექსპერტიზის N------

-------- დასკვნით და საქმეში არსებულ სხვა ურთიერთშეთანხმებულ

მტკიცებულებათა ერთობლიობით.

სასამართლო განმარტავს, რომ კანონმდებლის მიერ კრიმინალიზებულია

ნარკოტიკული საშუალების უკანონო შეძენა-შენახვა. დანაშაულის

ობიექტია საზოგადოების ჯანმრთელობა და ნარკოტიკული საშუალების

ბრუნვის კანონით განსაზღვრული წესი. ამ წესს არეგულირებს

,,ნარკოტიკული საშუალებების, ფსიქოტროპული ნივთიერებების,

პრეკურსორებისა და ნარკოტიკული დახმარების შესახებ” საქართველოს

კანონი.

”ნარკოტიკული საშუალებების, ფსიქოტროპული ნივთიერებების,

პრეკურსორებისა და ნარკოლოგიური დახმარების შესახებ” საქართველოს

კანონის მე-3 მუხლის ,,ა” ქვეპუნქტის თანახმად ნარკოტიკული საშუალება –

ბუნებრივი ან სინთეზური წარმოშობის ნივთიერება, ამ ნივთიერების

შემცველი მცენარე ან პრეპარატი, რომელიც გაეროს შესაბამისი

კონვენციების საფუძველზე შეტანილია საქართველოში სპეციალურ

კონტროლს დაქვემდებარებულ ნარკოტიკულ საშუალებათა I და II სიაში;

ნარკოტიკული საშუალება ,,ჰეროინი” შეტანილია ბრუნვისათვის მკაცრად

შეზღუდული ნარკოტიკული საშუალებების სია I №181 რეგისტრაციით,

ხოლო უკანონო მფლობელობიდან ან ბრუნვიდან ამოღებული

ნარკოტიკული საშუალებებისა და ფსიქოტროპული ნივთიერებების მცირე,

დიდი და განსაკუთრებით დიდი ოდენობების ნუსხის თანახმად დანართი

№2, ნარკოტიკული საშუალება − ჰეროინი −0,878 გრამი მიეკუთვნება დიდ

ოდენობას.

”ნარკოტიკული საშუალებების, ფსიქოტროპული ნივთიერებების,

პრეკურსორებისა და ნარკოლოგიური დახმარების შესახებ” საქართველოს

კანონის თანახმად, ნარკოტიკული საშუალება „ჰეროინი“ მიეკუთვნება

სპეციალურ კონტროლს დაქვემდებარებულ ნარკოტიკული საშუალებათა

რიცხვს და მისი შეძენა-შენახვა საჭიროებს სპეციალურ ნებართვას.

დადგენილია, რომ გ------- ჯ------–-–---–ს არ აქვს სპეციალური ნებართვა

ნარკოტიკული საშუალება ,,ჰეროინის” შეძენისა და შენახვის თაობაზე.

საპროცესო ნორმათა დაცულობა.

სააპელაციო პალატამ, შეამოწმა გასაჩივრებული განაჩენი და მიიჩნია, რომ

პირველი ინსტანციის სასამართლოს მიერ ყოველმხრივ და ობიექტურად

შემოწმდა მხარეთა მიერ შეკრებილი და წარმოდგენილი მტკიცებულებები,

შეფასდა თითოეული მათგანი, საქმესთან მათი რელევანტურობის,

დასაშვებობის და უტყუარობის თვალსაზრისით, ანალიზი გაუკეთდა მათ,

მოხდა მათი ერთმანეთთან შეჯერება. განაჩენში ჩამოყალიბებული

სასამართლო დასკვნები შეესაბამება საქმეში არსებულ მტკიცებულებებს.

სასამართლოს მიერ დადგენილია ყველა ფაქტობრივი გარემოება, რაც

საჭიროა დასაბუთებული განაჩენის გამოსატანად. მსჯავრდებულ გ------- ჯ----

--–-–---–ის დანაშაულებრივ ქმედებას მიეცა სწორი სამართლებრივი

შეფასება, იურიდიული კვალიფიკაცია სწორად არის დადგენილი.

სამართლებრივი შეფასება:

მტკიცებულებათა შეფასების შემდგომ პალატა მივიდა დასკვნამდე, რომ

ერთმანეთთან შეთანხმებულ მტკიცებულებათა ერთობლიობა გონივრულ

ეჭვს მიღმა ადასტურებს, რომ გ------- ჯ------–-–---–მა ჩაიდინა დიდი

ოდენობით ნარკოტიკული საშუალების უკანონო შეძენა და შენახვა,

დანაშაული გათვალისწინებული საქართველოს სსკ-ის 260-ე მუხლის მესამე

ნაწილის "ა" ქვეპუნქტით

პასუხისმგებლობის შემამსუბუქებელი და დამამძიმებელი

გარემოებები:

გ------- ჯ------–-–---–ის პასუხისმგებლობის შემამსუბუქებელი გარემოებაა,

რომ მან აღიარა და მოინანია ბრალად შერაცხული დანაშაულის ჩადენა,

ითანამშრომლა გამოძიებასთან და ხელი შეუწყო სწრაფი და ეფექტური

მართლმსაჯულების განხორციელებას.

გ------- ჯ------–-–---–ს პასუ ხისმგებლობის დამამძიმებელი გარემოება არ

გააჩნია.

სასჯელისა და სხვა ღონისძიების გამოყენების დასაბუთება:

პალატა ვერ გაიზიარებს დაცვის მხარის მოთხოვნას გ------- ჯ------–-–---–ის

მიმართ დანიშნული სასჯელის ნაწილის პირობითად ჩათვლსათან

დაკავშირებით, ვინაიდან სასჯელის დანიშვნისას სასამართლო

ითვალისწინებს მსჯავრდებულის პასუხისმგებლობის შემამსუბუქებელი

და დამამძიმებელი გარემოებებს, დანაშაულის მოტივსა და მიზანს,

ქმედებაში გამოვლენილი მართლსაწინააღმდეგო ნებას, მოვალეობათა

დარღვევის ხასიათისა და ზომას, ქმედების განხორციელების სახეს, ხერხს

და მართლსაწინააღმდეგო შედეგს, დამნაშავის პიროვნებას, ასევე ჩადენილი

დანაშაულის გავრცელებული ხასიათს, ხერხს, მის საზოგადეობრივ

საშიშროებას და პალატას მიზანშეუწონლად მიაჩნია გ------- ჯ------–-–---–ის

მიმართ დანიშნული სასჯელის მინიმუმის ნაწილობრივ პირობითა ჩათვლა.

აღნიშნულიდან გამომდინარე, თბილისის საქალაქო სასამართლოს მიერ

მსჯავრდებულის მიმართ დანიშნულია ადეკვატური, მისი პიროვნებისა და

ჩადენილი დანაშაულის თანაზომიერი და პროპორციული სასჯელი, რაც

სრულად უზრუნველყოფს საქართველოს სსკ-ის 39-ე მუხლით

გათვალისწინებული მიზნების განხორციელებას, კერძოდ,

სამართლიანობის აღდგენას, ახალი დანაშაულის თავიდან აცილებას და

დამნაშავის რესოციალიზაციას.

ყოველივე აღნიშნულიდან გამომდინარე, პალატამ მიიჩნია, რომ თბილისის

საქალაქო სასამართლოს სისხლის სამართლის საქმეთა საგამოძიებო,

წინასასამართლო სხდომისა და არსებითი განხილვის კოლეგიის 2019 წლის

3 აპრილის განაჩენი, გ------- ჯ------–-–---–ის მიმართ არის კანონიერი და

დასაბუთებული, ხოლო დანიშნული სასჯელი სამართლიანი. შესაბამისად,

სააპელაციო საჩივრის მოთხოვნა არ უნდა დაკმაყოფილდეს და

გასაჩივრებული განაჩენი უნდა დარჩეს უცვლელი.

ნივთმტკიცების, ყადაღის ან სხვა საკითხის გადაწყვეტა:

საქართველოს სისხლის სამართლის საქმეთა კოდექსის 81-ე მუხლის

შესაბამისად, საქმეზე საბოლოო გადაწყვეტილების მიღების შემდეგ,

ნივთიერი მტკიცებულებები: გ------- ჯ------–-–---–ის პირადი ჩხრეკის შედეგად

ამოღებული ნარკოტიკული საშუალება ჰეროინი, რომელიც ინახება,

ცენტრალური კრიმინალური პოლიციის დეპარტამენტის პირველ

სამმართველოში, საქმეზე საბოლოო გადაწყვეტილების მიღების შემდეგ,

განადგურდეს კანონით დადგენილი წესით. გ------- ჯ------–-–---–ის პირადი

ჩხრეკისას ამოღებული ფულადი თანხა 50 აშშ დოლარი და 640 ლარი,

რომლებიც ინახება ქ. თბილისის პოლიციის დეპარტამენტის ისანი-სამგორის

სამმართველოს მე-3 განყოფილებაში, საქმეზე საბოლოო გადაწყვეტილების

მიღების შემდეგ, დაუბრუნდეს კანონიერ მფლობელს.

სარეზოლუციო ნაწილი:

პალატამ იხელმძღვანელა საქართველოს სსსკ-ის 298-ე მუხლის პირველი

ნაწილის „დ“ ქვეპუნქტით და

დ ა ა დ გ ი ნ ა:

მსჯავრდებულ გ------- ჯ------–-–---–ის და მისი ინტერესების დამცველი

ადვოკატი ია თ------ას სააპელაციო საჩივრის მოთხოვნა არ

დაკმაყოფილდეს.

თბილისის საქალაქო სასამართლოს სისხლის სამართლის საქმეთა

საგამოძიებო, წინასასამართლო სხდომისა და არსებითი განხილვის

კოლეგიის 2019 წლის 3 აპრილის განაჩენი დარჩეს უცვლელი.

გ------- ჯ------–-–---–ი ცნობილი იქნეს დამნაშავედ საქართველოს სისხლის

სამართლის კოდექის 260 ე მუხლის მე-3 ნაწილის ,,ა“ ქვეპუნქტით

გათვალისწინებული დანაშაულის ჩადენისათვის და ძირითადი სასჯელის

სახედ და ზომად განესაზღვროს თავისუფლების აღკვეთა 5 (ხუთი) წლის

ვადით.

გ------- ჯ------–-–---–ს სასჯელის მოხდის ვადაში ჩაეთვალოს პატიმრობაში

ყოფნის დრო და სასჯელის მოხდის ვადის ათვლა დაეწყოს დაკავების

მომენტიდან 2019 წლის 24 იანვრიდან.

გ------- ჯ------–-–---–ის მიმართ გამოყენებული აღკვეთის ღონისძიება -

პატიმრობა გაუქმებულია.

გ------- ჯ------–-–---–ს, „ნარკოტიკული დანაშაულის წინააღმდეგ ბრძოლის

შესახებ“ საქართველოს კანონის, მე-3 მუხლის მე-2 ნაწილის თანახმად, გ-------

ჯ------–-–---–ს 5 (ხუთი) წლის ვადით ჩამოერთვას: ა) სატრანსპორტო

საშუალების მართვის უფლება; გ) საადვოკატო საქმიანობის უფლება; დ)

პედაგოგიური და საგანმანათლებლო დაწესებულებაში საქმიანობის

უფლება; ე) სახელმწიფო და ადგილობრივი თვითმმართველობის სახაზინო

(საბიუჯეტო) დაწესებულებებში - საჯარო ხელისუფლების ორგანოებში

საქმიანობის უფლება; ვ) პასიური საარჩევნო უფლება; ზ) იარაღის

დამზადების, შეძენის, შენახვისა და ტარების უფლება, ხოლო 10 (ათი) წლის

ვადით ჩამოერთვას: ბ) საექიმო და ფარმაცევტული საქმიანობის უფლება,

აგრეთვე აფთიაქის დაფუძნების, ხელმძღვანელობის და

წარმომადგენლობის უფლება

საქართველოს სისხლის სამართლის საქმეთა კოდექსის 81-ე მუხლის

შესაბამისად, საქმეზე საბოლოო გადაწყვეტილების მიღების შემდეგ,

ნივთიერი მტკიცებულებები: გ------- ჯ------–-–---–ის პირადი ჩხრეკის შედეგად

ამოღებული ნარკოტიკული საშუალება ჰეროინი, რომელიც ინახება,

ცენტრალური კრიმინალური პოლიციის დეპარტამენტის პირველ

სამმართველოში, საქმეზე საბოლოო გადაწყვეტილების მიღების შემდეგ,

განადგურდეს კანონით დადგენილი წესით. - გ------- ჯ------–-–---–ის პირადი

ჩხრეკისას ამოღებული ფულადი თანხა 50 აშშ დოლარი და 640 ლარი,

რომლებიც ინახება ქ. თბილისის პოლიციის დეპარტამენტის ისანი-სამგორის

სამმართველოს მე-3 განყოფილებაში, საქმეზე საბოლოო გადაწყვეტილების

მიღების შემდეგ, დაუბრუნდეს კანონიერ მფლობელს

განაჩენი კანონიერ ძალაშია და ექვემდებარება აღსრულებას

გამოცხადებისთანავე.

განაჩენი შეიძლება გასაჩივრდეს საკასაციო წესით საქართველოს უზენაესი

სასამართლოს სისხლის სამართლის საქმეთა პალატაში მისი

გამოცხადებიდან ერთი თვის ვადაში, თბილისის სააპელაციო სასამართლოს

მეშვეობით.

მოსამართლე:

ხვიჩა კიკილაშვილი


